
南加州中文學校聯合會 2010春季學術比賽 

                    經典背誦比賽內容 
（組別：初級組、中級祖、高級組、中學組） 

◎初級組 

百孝篇 

天地重孝孝當先   一個孝字全家安 

孝順能生孝順子   孝順子弟必明賢 

孝是人道第一步   孝子謝世即為仙 

自古忠臣多孝子   孝道不獨講吃穿 

孝道貴在心中孝   孝親親責莫回言 

（一）弟子規（總敘） 

弟子規 聖人訓 首孝弟 次謹信。 

汎愛眾 而親仁 有餘力 則學文。 

（二）弟子規（入則孝） 

父母呼 應勿緩 父母命 行勿懶。 

父母教 須敬聽 父母責 須順承。 



(三)弟子規（出則弟） 

兄道友 弟道恭 兄弟睦 孝在中。 

財物輕 怨何生 言語忍 忿自泯。 

或飲食 或坐走 長者先 幼者後。 

長呼人 即代叫 人不在 己即到。 

◎中級組 

(論語孟子) 

1. 孝順 

●子曰：父母在，不遠遊。遊必有方。 

2. 友悌 

●子夏曰：君子敬而無失，與人恭而有禮， 

四海之內，皆兄弟也。君子何患乎無兄弟也？ 

3. 仁慈 

●孟子曰：老吾老，以及人之老；幼吾幼， 



   以及人之幼；天下可運於掌。 

4. 友愛 

●子貢問曰：有一言而可以終身 

行之者乎？子曰：其恕乎！ 

己所不欲，勿施於人。 

●孟子曰：仁者愛人，有禮者敬人。愛人者， 

   人恆愛之；敬人者，人恆敬之。 

5. 學習 

●子曰：溫故而知新，可以為師矣。 

●子曰：學而不思則罔，思而不學則殆。  

6. 禮節 

●有子曰：禮之用，和為貴。 

●子曰：不學禮，無以立！ 

7. 責任 



●曾子曰：吾日三省吾身：為人謀，而不忠乎？

與朋友交，而不信乎？傳，不習乎？ 

8. 自律 

●子曰：不患人之不己知， 

     患其不能也。 

●子曰：巧言亂德。小不忍， 

      則亂大謀。 

◎高級組 

(一)禮運大同篇 

大道之行也，天下為公；選賢與能，講信修睦；

故人不獨親其親，不獨子其子；使老有所終， 

壯有所用，幼有所長，鰥寡孤獨廢疾者，皆有所

養；男有分，女有歸；貨惡其棄於地也，不必藏

於己；力惡其不出於身也，不必為己；是故謀閉 



而不興，盜竊亂賊而不作，故外戶而不閉，是謂

大同。 

 

(二)大學(首章) 

大學之道，在明明德，在親民，在止於至善 

知止而后有定，定而后能靜，靜而后能安， 

安而后能慮，慮而后能得。物有本末， 

事有終始，知所先後，則近道矣。 

古之欲明明德於天下者，先治其國；欲治其國者，

先齊其家；欲齊其家者，先修其身；欲修其身 

者，先正其心；欲正其心者，先誠其意；欲誠其

意者，先致其知。致知在格物，物格而后知致，

知致而后意誠，意誠而后心正，心正而后身修，

身修而后家齊，家齊而后國治，國治而后天 

下平。 



自天子以至庶人，壹是皆以修身為本；其本亂而

末治者，否矣。其所厚者薄，而其所薄者厚未之 

有也。 

◎中學組      百孝篇 

天地重孝 孝當先    一個孝字全家安 

孝順能生孝順子    孝順子弟必明賢 

孝是人道第一步    孝子謝世即為仙 

自古忠臣多孝子    君選賢臣舉孝廉 

盡心竭力孝父母    孝道不獨講吃穿 

孝道貴在心中孝    孝親親責莫回言 

惜乎人間不識孝    回心復孝天理還 

諸事不順因不孝    怎知孝能感動天 

孝道貴順無他妙    孝順不分女共男 

福祿皆由孝字得    天將孝子另眼觀 



人人都可孝父母    孝敬父母如敬天 

孝子口裡有孝語    孝婦面上帶孝顏 

孝經孝文把孝勸    孝父孝母孝祖先 

為人能把父母孝    下輩孝子照樣還 

堂上父母不知孝    不孝受窮莫怨天 

孝子面帶太和象    入孝出悌自然安 

親在應孝不知孝    親死知孝後悔難 

父母雙全正宜孝    孝思鰥寡親影單 

趕緊孝來光陰快    親由我孝壽由天 

生前能孝方為孝    死後盡孝徒枉然 

孝順傳家孝是寶    孝性溫和孝味甘 

羊羔跪乳尚知孝    烏鴉反哺孝親顏 

為人若是不知孝    不如禽獸實可憐 


